
Cyrkej cyle bliska 

Hladaš-li z woknow hortowych rumnosćow Chróšćan horta, wuhladaš Chróšćan cyrkej. W poslednim 

lěće je so wona chětro změniła. Nic jenož štož nastupa napohlad na nju, ale tež fakt, zo Bože mšě 

wjac njejsu tak, kaž su to dźěći zwučene. Někotři wopytaja Božu mšu, někotři pak tež sćěhuja jej přez 

live stresam. Huska zwjazanosć dźěći z wěru, Božim domom a tuchwilnymi změnami pohnuja toho 

abo tamneho z nami kubłarjemi wo tutej temje rěčeć a so na najwšelakoriše wašnje z temu 

rozestajeć. Tuž sta so spočatk decembra, zo twarjachu někotři hólcy w twarskim róžku z klockami, 

tak, kaž to nimale wšědnje činja. Samo na sebi ničo wosebite, sej zawěsće mysliće. Tola jako hordy 

hólc z 1. lětnika k nam kubłarjam přińdźe a měnješe, zo mamy handy za fota sobu přinjesć, sy jako 

kubłarka tola wćipna, što je so tam zdokonjało. Tuž skok po handy a do róžka. Jako wuhladachmy 

twarjenje, běchmy přemóženi, na kotre wašnje dźěći aktualne temy předźěłaja. Akuratnosć twarjenja 

a detaile, dadźa twarjenje jasne spóznać: farski dwór z hołbjencom, cyrkej a samo rowčki běchu tam 

wuwidźeć. Rozkładźenja k idejam twara nam pokazachu, kak hłuboko wokolina dźěći zaběra, kak su z 

njej zakótwjeni a na kotre wšelake wašnje so temy za dźěći zwuraznić zamóža. Potajkim: kreatiwita 

njeznaje žane hranicy. 

